
Татарстан Республикасы Министрлар 

Кабинетының «Татарстан Республикасы 

яшьләр хөкүмәтен оештыру турында» 

2017 ел, 21 апрель, 234 нче карарына 

үзгәрешләр кертү хакында   

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Татарстан Республикасы 

яшьләр хөкүмәтен оештыру турында» 2017 ел, 21 апрель, 234 нче карарына 

(Татарстан Республикасы Министрлар Кабинетының 2018 ел, 7 август, 642 нче,   

2018 ел, 25 декабрь, 1220 нче, 2020 ел, 28 февраль, 151 нче, 2020 ел, 19 декабрь,  

1157 нче, 2021 ел, 2 апрель, 209 нчы, 2021 ел, 9 июль, 559 нчы карарлары белән 

кертелгән үзгәрешләрне исәпкә алып) түбәндәге үзгәрешләрне кертергә:  

1 пунктта «Татарстан Республикасы Министрлар Кабинеты каршында» 

сүзләрен төшереп калдырырга; 

2 пунктта: 

икенче абзацта «Татарстан Республикасы башкарма хакимияте 

органнарыннан» сүзләрен «республика башкарма хакимият органнарыннан» 

сүзләренә алмаштырырга; 

өченче абзацта «Татарстан Республикасы башкарма хакимияте органнарыннан» 

сүзләрен «республика башкарма хакимият органнарыннан» сүзләренә 

алмаштырырга; 

түбәндәге эчтәлекле абзацлар өстәргә: 

«Татарстан Республикасы яшьләр хөкүмәте турында нигезләмә; 

Татарстан Республикасы яшьләр хөкүмәтен формалаштыру буенча конкурс 

уздыру турында нигезләмә; 

Татарстан Республикасы яшьләр хөкүмәте структурасы.»; 

3 пунктны түбәндәге редакциядә бәян итәргә: 

«3. Татарстан Республикасы Яшьләр эшләре буенча министрлыкны Татарстан 

Республикасы яшьләр хөкүмәтен формалаштыру буенча конкурс оештыруга һәм 

уздыруга вәкаләтле орган итеп билгеләргә.»; 

түбәндәге эчтәлекле 4 пункт өстәргә: 

«4. Бу карарның үтәлешен тикшерүдә тотуны Татарстан Республикасы Яшьләр 

эшләре министрлыгына йөкләргә.»; 

әлеге карар белән расланган Татарстан Республикасы башкарма хакимияте 

органнарының һәм Татарстан Республикасы яшьләр хөкүмәтенең үзара 

хезмәттәшлеген тәэмин итү буенча координация советы турындагы нигезләмәдә: 

исемендә «Татарстан Республикасы башкарма хакимият органнары» сүзләрен 

«республика башкарма хакимият органнары» сүзләренә алмаштырырга; 

1.1 пунктта «Татарстан Республикасы башкарма хакимият органнары» сүзләрен 

«республика башкарма хакимият органнары» сүзләренә алмаштырырга; 

1.2 пунктны түбәндәге редакциядә бәян итәргә: 

«1.2. Координация советы үз эшчәнлегендә Россия Федерациясе, Татарстан 

Республикасы законнарына, шулай ук әлеге Нигезләмәгә таянып эш итә.»; 

3.2 пунктта «, Координация советы рәисе тарафыннан билгеләнә торган» 

сүзләрен төшереп калдырырга; 

3.3 пунктта «Татарстан Республикасы дәүләт хакимияте башкарма органнары» 

сүзләрен «республика башкарма хакимият органнары» сүзләренә алмаштырырга; 

4.3 пунктта «Татарстан Республикасы дәүләт хакимияте башкарма 

органнарына» сүзләрен «республика башкарма хакимият органнарына» сүзләренә 

алмаштырырга; 

әлеге карар белән расланган Татарстан Республикасы башкарма хакимияте 

органнарының һәм Татарстан Республикасы яшьләр хөкүмәтенең үзара 

хезмәттәшлеген тәэмин итү буенча координация советы составын яңа редакциядә 

бәян итәргә (кушымта итеп бирелә); 

әлеге карарга Татарстан Республикасы яшьләр хөкүмәте турында нигезләмәне, 

Татарстан Республикасы яшьләр хөкүмәтен формалаштыру буенча конкурс уздыру 

турындагы нигезләмәне, Татарстан Республикасы яшьләр хөкүмәте структурасын 

өстәргә (кушымта итеп бирелә). 

 

 

 

Татарстан Республикасы 

Премьер-министры                                                                                        А.В.Песошин



 

Татарстан Республикасы 

Министрлар Кабинетының 

2017 ел, 21 апрель, 234 нче 

карары белән расланды 

(Татарстан Республикасы 

Министрлар Кабинетының 

2024 ел, 12 август, 648 нче 

карары редакциясендә) 

 

Татарстан Республикасы башкарма хакимияте органнарының һәм Татарстан 

Республикасы яшьләр хөкүмәтенең үзара хезмәттәшлеген тәэмин итү буенча 

координация советы  

составы  

 

Фазлыева Ләйлә  

Ринат кызы 

Татарстан Республикасы Премьер-министры урын-

басары, Координация советы рәисе 

 

Садыйков Ринат  

Наил улы 

Татарстан Республикасы яшьләр эшләре министры, 

Координация советы рәисе урынбасары 

 

Сабирова Айгөл  

Азат кызы  

Татарстан Республикасы яшьләр эшләре министры 

урынбасары, Координация советының җаваплы 

секретаре   

 

Координация советы әгъзалары: 

 

Әдһәмова Юлия  

Илдар кызы 

Татарстан Республикасы мәдәният министрының 
беренче урынбасары 
 

Андреев Станислав  

Роберт улы 

Татарстан Республикасы мәгариф һәм фән министры 
урынбасары 
 

Арсланов Рөстәм  

Әсхәт улы 

Татарстан Республикасының Этил спирты, алкогольле 
продукция җитештерүне, әйләнештә йөртүне һәм 
аларның сыйфатын дәүләт тикшерүендә тотуны тәэмин 
итү һәм кулланучылар хокукларын яклау буенча дәүләт 
инспекциясе җитәкчесе урынбасары 
 

Баһаветдинов Искәндәр 

Гыймади улы 

 

Татарстан Республикасының Сатып алулар буенча 
дәүләт комитеты рәисе урынбасары 

Бәдриев Илдар  

Фоат улы 

Татарстан Республикасы Министрлар Кабинетының 
Граждан хәле актларын теркәү идарәсе башлыгы 
урынбасары 

Белов Александр 

Николаевич  

Татарстан Республикасы Рәисе каршындагы Дәүләт 
хезмәте һәм кадрлар департаменты җитәкчесе (килешү 
буенча) 
 

Герасимова Гела  

Юрьевна 

 

Татарстан Республикасы финанс министры урынбасары 

 

Епифанцева Марина 

Геннадьевна 

Татарстан Республикасының Инвестицион үсеш 

агентлыгы җитәкчесе урынбасары 

 

Зарипов Раушан  

Булат улы 

Татарстан Республикасы Министрлар Кабинеты 

Аппаратының Сәламәтлек саклау, спорт һәм сәламәт 

яшәү рәвешен формалаштыру мәсьәләләре идарәсе 

башлыгы  

 

Кадыйров Рәдис  

Рафил улы 

 

 

Татарстан Республикасының Үзйөрешле машиналар 

һәм башка төр техниканың техник торышына 

күзәтчелек итү идарәсе башлыгы урынбасары 

Камалетдинова Гөлия 

Фидаил кызы 

Татарстан Республикасының Мәдәни мирас 

объектларын саклау комитеты рәисе урынбасары 

 

Карпов Родион 

Михайлович 

Татарстан Республикасы сәнәгать һәм сәүдә 

министрының беренче урынбасары 

 

Мартынова Олеся 

Олеговна 

Татарстан Республикасы Министрлар Кабинеты 

Аппаратының Сәламәтлек саклау, спорт һәм сәламәт 

яшәү рәвешен формалаштыру мәсьәләләре идарәсенә 

караган физик культураны һәм спортны үстерү 

мәсьәләләре бүлекчәсе баш киңәшчесе 

 

Миргалимов Илдар  

Флүс улы 

Республика «Татмедиа» матбугат һәм массакүләм 

коммуникацияләр агентлыгы җитәкчесе урынбасары 

 

Мотыйгуллин Габделхак 

Госман улы 

 

Татарстан Республикасы Министрлар Кабинетының 

Баш ветеринария идарәсе башлыгы урынбасары 

 

Мөбарәкшин Гадел  

Рәфикъ улы 

 

Татарстан Республикасы хезмәт, халыкны эш белән 

тәэмин итү һәм социаль яклау министры урынбасары 

Мөбәрәкшин Айрат  

Илдус улы 

«Татарстан Республикасы Иреклеләр мәгълүмат-ресурс 

үзәге» автоном коммерциягә карамаган оешмасы 

башкарма директоры (килешү буенча) 

Начвин Илья  

Сергеевич 

Татарстан Республикасы дәүләт идарәсен цифрлы 

нигездә үстерү, мәгълүмат технологияләре һәм элемтә 

министрының беренче урынбасары 

 

Нурмөхәммәтов Илнур 

Фәгыйль улы 

 

Татарстан Республикасы төзелеш, архитектура һәм 

торак-коммуналь хуҗалык министры урынбасары 

 

Пелевин Олег 

Владимирович 

Татарстан Республикасы икътисад министрының 

беренче урынбасары 

 

Садриев Илдар  

Зөфәр улы 

 

Татарстан Республикасы спорт министры урынбасары 

 

Садыйков Айрат  

Халит улы 

Татарстан Республикасы транспорт һәм юл хуҗалыгы 

министры урынбасары 

 

Сафин Ленар  

Ринат улы 

«Казан (Идел буе) федераль университеты» югары 

белем бирү федераль дәүләт автоном мәгариф 

учреждениесе ректоры (килешү буенча) 

 

Сафиуллин Илфарт 

Фәтхрислам улы 

Татарстан Республикасы Дәүләт төзелеш күзәтчелеге 

инспекциясе башлыгының беренче урынбасары 

 

Софьина Анастасия 

Валерьевна 

Татарстан Республикасының Туристлык буенча дәүләт 

комитеты рәисе урынбасары 

 

Суржко Николай 

Владимирович 

Татарстан Республикасы гражданнар оборонасы эшләре 

һәм гадәттән тыш хәлләр министры вазыйфаларын 

вакытлыча башкаручы 

 

Тарнавский Егор 

Александрович 

Татарстан Республикасы экология һәм табигать 

байлыклары министры урынбасары 

 

Фәттахов Рафаэль  

Мәхмүт улы 

Татарстан Республикасы авыл хуҗалыгы һәм азык-

төлек министры урынбасары 

 

Хәбибуллина Лариса 

Васильевна 

 

Татарстан Республикасы Тарифлар буенча дәүләт 

комитеты рәисенең беренче урынбасары 

Хөсниев Аяз  

Алмаз улы 

«Россия студентлар отрядлары» яшьләр гомумроссия 

иҗтимагый оешмасының Татарстан төбәк бүлеге 

җитәкчесе (килешү буенча) 

 

Шәмиев Рөстәм  

Илдар улы 

Татарстан Республикасы җир һәм мөлкәт мөнәсәбәтләре 

министры урынбасары 

Шәрәфетдинов Рамил 

Гомәр улы 

 

Татарстан Республикасының Биологик ресурслар 

буенча дәүләт комитеты рәисе урынбасары. 

 

 

 

 



 

Татарстан Республикасы 

Министрлар Кабинетының 

2017 ел, 21 апрель, 234 нче 

карары белән расланды 

(Татарстан Республикасы 

Министрлар Кабинетының 

2024 ел, 12 август, 648 нче 

карары редакциясендә) 
 

Татарстан Республикасы яшьләр хөкүмәте турында нигезләмә 

 

I. Гомуми нигезләмәләр 

 

1.1. Әлеге Нигезләмә Татарстан Республикасы яшьләр хөкүмәтенең (алга  

таба - яшьләр хөкүмәте) максатын, бурычларын, функцияләрен, статусын һәм 

эшчәнлек тәртибен билгели.  

1.2. Яшьләр хөкүмәте проект, вәкиллек һәм эксперт-аналитик эшчәнлекне 

гамәлгә ашыручы даими эшләүче консультатив орган булып тора. 

1.3. Яшьләр хөкүмәте эшчәнлеген координацияләүне, аның республика 

башкарма хакимият органнары белән үзара хезмәттәшлеген тәэмин итүне республика 

башкарма хакимияте органнарының һәм  яшьләр хөкүмәтенең үзара хезмәттәшлеген 

тәэмин итү буенча координация советы  (алга таба - Координация советы) гамәлгә 

ашыра. 

1.4. Яшьләр хөкүмәте үз эшчәнлеген Россия Федерациясе законнары, Татарстан 

Республикасы законнары һәм әлеге Нигезләмә нигезендә иҗтимагый 

башлангычларда гамәлгә ашыра. 

 

II. Яшьләр хөкүмәтенең максаты, бурычлары һәм функцияләре 

 

2.1. Яшьләр хөкүмәте эшчәнлегенең максаты -  Татарстан Республикасында 

яшьләрне (алга табҗа - яшьләр) социаль-икътисадый, сәяси һәм мәдәни тормышка 

җәлеп итү өчен шартлар тудыру. 

2.2. Әлеге Нигезләмәнең 2.1 пунктында күрсәтелгән максатка ирешү өчен, 

яшьләр хөкүмәте түбәндәге бурычларны хәл итә: 

яшьләрнең хокукый һәм сәяси культурасын күтәрү; 

яшьләрне идарә эшчәнлегенә сайлап алу, әзерләү һәм аларны җәлеп итү 

системасын булдыру; 

төрле дәрәҗәдәге чараларны оештыруда һәм үткәрүдә ярдәм күрсәтү; 

Татарстан Республикасында яшьләр сәясәтенең төп юнәлешләрен гамәлгә 

ашыруда ярдәм итү; 

яшьләрнең социаль активлыгын арттыруга ярдәм итә торган методик, 

мәгълүмати һәм башка материаллар эшләү һәм тарату; 

дәүләт идарәсе өлкәсендә белем һәм практик күнекмәләр алу, иҗтимагый 

мөнәсәбәтләрнең төрле өлкәләрендә дәүләт идарәсе проблемаларын өйрәнү; 

яшьләр арасында Татарстан Республикасында дәүләт граждан хезмәтен һәм 

муниципаль хезмәтне популярлаштыру; 

коррупциягә каршы караш формалаштыруга һәм халыкның коррупциягә каршы 

чагылышларына каршы тора алмауга юнәлтелгән чаралар уздыру; 

коррупциягә каршы көрәш мәсьәләләре буенча республика башкарма хакимият 

органнары, җирле үзидарә органнары, иҗтимагый оешмалар һәм берләшмәләр белән 

үзара хезмәттәшлек; 

яшьләр арасында коррупциягә каршы профилактик чараларны гамәлгә ашыру. 

2.3. Яшьләр хөкүмәте үзенә йөкләнгән бурычларны гамәлгә ашыру 

максатларында түбәндәге функцияләрне башкара: 

эшчәнлек юнәлешләре буенча Татарстан Республикасы дәүләт хакимияте 

органнары чараларын һәм программаларын әзерләүдә һәм гамәлгә ашыруда 

республика башкарма хакимияте органнары кызыксынган Координация советы белән 

килештереп катнашу; 

яшьләрнең социаль-икътисадый проблемаларына анализ ясау һәм аларны хәл 

итү буенча тәкъдимнәр әзерләү; 

Татарстан Республикасы халкына яшьләр катнашында үткәрелә торган эш 

турында мәгълүмат җиткерү; 

Татарстан Республикасында яшьләр сәясәте мәсьәләләре буенча мәгълүмат-

аналитик һәм башка материаллар әзерләү; 

әлеге Нигезләмәгә каршы килми торган башка функцияләрне гамәлгә ашыру. 

 

III. Яшьләр хөкүмәтенең хокуклары һәм бурычлары 

 

3.1. Яшьләр хөкүмәте үзенә йөкләнгән бурычларны тормышка ашыру өчен 

түбәндәгеләргә хокуклы: 

Координация советы каравына яшьләр хөкүмәте эшчәнлеген камилләштерүгә 

юнәлдерелгән тәкъдимнәр кертергә; 

яшьләр хөкүмәтенең төп бурычларын хәл итүгә юнәлдерелгән киңәшмәләр, 

конференцияләр, форумнар, консультацияләр һәм башка чаралар үткәрергә; 

мөрәҗәгатьләрне Татарстан Республикасы дәүләт хакимияте органнарына, 

Татарстан Республикасы муниципаль берәмлекләренең җирле үзидарә органнарына 

һәм оешмаларга, иҗтимагый берләшмәләргә яшьләр хөкүмәте компетенциясенә 

кагылышлы мәсьәләләр буенча җибәрергә; 

яшьләр мәнфәгатьләренә кагылышлы мәсьәләләр буенча Татарстан 

Республикасы норматив хокукый актлары проектларын әзерләүдә һәм тикшерүдә 

катнашырга; 

рәисләре белән килештереп, Татарстан Республикасы Министрлар Кабинеты, 

республика башкарма хакимият органнары тарафыннан төзелгән коллегиаль, 

координация һәм киңәшмә органнары утырышларында катнашырга; 

Татарстан Республикасы Министрлар Кабинеты, республика башкарма 

хакимият органнары тарафыннан төзелгән коллегиаль, координация һәм киңәшү 

органнары утырышларының көн тәртибенә тәкъдимнәр кертергә; 

Татарстан Республикасы дәүләт хакимияте органнары, Татарстан 

Республикасы муниципаль берәмлекләренең җирле үзидарә органнары һәм 

оешмалар, иҗтимагый берләшмәләр вәкилләренең аерым мәсьәләләрен хәл итү өчен 

яшьләр хөкүмәте утырышларына чакырырга; 

үз компетенциясенә керә торган мәсьәләләр буенча эксперт һәм эш 

төркемнәрен формалаштырырга; 

үз компетенциясе чикләрендә Татарстан Республикасы дәүләт хакимияте 

органнарында, Татарстан Республикасы муниципаль берәмлекләренең җирле үзидарә 

органнарында һәм оешмаларда, иҗтимагый берләшмәләрдә иҗтимагый берләшмәләр 

мәнфәгатьләрен тәкъдим итергә; 

халыкара, гомумроссия, төбәкара, төбәк һәм башка чараларда катнашырга; 

эш тәҗрибәсе белән алмашу һәм эш технологияләрен камилләштерү, эксперт 

бәяләве алу максатында Россия Федерациясе субъектларының яшьләр хөкүмәтләре 

һәм башка иҗтимагый берләшмәләр белән хезмәттәшлек итәргә. 

3.2.  Яшьләр хөкүмәте бурычлы: 

Россия Федерациясе законнарын, Татарстан Республикасы законнарын һәм 

әлеге Нигезләмәне үтәргә; 

яшьләргә дәүләт ярдәме чаралары турында яшьләргә мәгълүмат бирергә; 

Татарстан Республикасы дәүләт хакимияте органнарында яшьләр белән эшне 

анализларга; 

квартал саен яшьләр белән очрашулар уздырырга;  

квартал саен, хисап кварталының соңгы аеның 20 числосыннан да соңга 

калмыйча, хисап чорына яшьләр хөкүмәте эшчәнлеге турында Координация советына 

мәгълүмат бирергә; 

ел саен Координация советы утырышына яшьләр хөкүмәте эшчәнлеге 

нәтиҗәләре турында доклад тапшырырга; 

Татарстан Республикасы дәүләт хакимияте органнары, Татарстан 

Республикасы муниципаль берәмлекләренең җирле үзидарә органнары һәм 

оешмалары, иҗтимагый берләшмәләр гарызнамәләре буенча яшьләр хөкүмәте 

эшчәнлеге турында мәгълүмат бирергә; 

Россия Федерациясе законнарында, Татарстан Республикасы законнарында һәм 

әлеге Нигезләмәдә каралган башка бурычларны гамәлгә ашырырга.  

 

IV. Яшьләр хөкүмәтен формалаштыру тәртибе 

 

4.1. Яшьләр хөкүмәте Татарстан Республикасы территориясендә даими яшәүче, 

законнарда билгеләнгән тәртиптә хөкем ителүе юкка чыгарылмаган яисә түләнмәгән 

Россия Федерациясенең 18 яшьтән 35 яшькә кадәрге эшкә сәләтле гражданнары 

исәбеннән төзелә.  

4.2. Яшьләр хөкүмәте Татарстан Республикасы Министрлар Кабинетының 

«Татарстан Республикасы яшьләр хөкүмәтен төзү турында» 2017 ел, 21 апрель,  

234 нче карары (алга таба - 234 нче  карар) белән расланган Татарстан Республикасы 

яшьләр хөкүмәтен формалаштыру буенча конкурс үткәрү турындагы нигезләмә 

нигезендә конкурс нигезендә төзелә. 

4.3. Яшьләр хөкүмәте яшьләр хөкүмәте рәисеннән, яшьләр хөкүмәте рәисенең 

беренче урынбасарыннан, яшьләр хөкүмәте рәисенең ике урынбасарыннан, яшьләр 

хөкүмәте секретареннән һәм юнәлешләр буенча яшьләр хөкүмәтенең  

27 киңәшчесеннән тора.  

4.4. Яшьләр хөкүмәтенең персональ составы яшьләр хөкүмәтен формалаштыру 

буенча конкурс нәтиҗәләре буенча Координация советы тарафыннан раслана. 

4.5. Яшьләр хөкүмәте әгъзалары эшчәнлек юнәлешләре буенча республиканың 

тиешле башкарма хакимият органнарына беркетелә. 

 

V. Яшьләр хөкүмәте әгъзаларының вәкаләтләре чоры 

 
5.1. Яшьләр хөкүмәте һәр ике ел саен формалаша. Яшьләр хөкүмәте 

әгъзаларының вәкаләтләре чоры яшьләр хөкүмәтенең координация советы 
тарафыннан расланган көннән башлана һәм яңа составны раслау көнендә тәмамлана. 

5.2. Яшьләр хөкүмәте әгъзасының вәкаләтләре вакытыннан алда түбәндәге 
очракларда туктатыла: 

яшьләр хөкүмәте әгъзасы тарафыннан үз вәкаләтләрен туктату турында язмача 
гариза бирү; 

яшьләр хөкүмәте әгъзасы вазыйфаларын тиешенчә үтәмәү; 

яшьләр хөкүмәте әгъзасының Россия Федерациясе гражданлыгыннан чыгуы; 

яшьләр хөкүмәте әгъзасына карата судның гаепләү карары законлы көченә 
керүе; 

яшьләр хөкүмәте әгъзасы булып торучы затны хокукка сәләтсез яисә хокукка 
сәләте чикләнгән дип тану турындагы суд карары законлы көченә кергәндә; 

яшьләр хөкүмәте әгъзасы Татарстан Республикасыннан читтә даими яшәү 
урынына барганда; 

яшьләр хөкүмәте әгъзасының үлеме; 
яшьләр хөкүмәте  әгъзасы 36 яшькә җиткәндә. 
5.3. Яшьләр хөкүмәте әгъзасы вәкаләтләре вакытыннан алда туктатылган 

очракта, яшьләр хөкүмәтендә әгъзалык 234 номерлы карары белән расланган 
Татарстан Республикасы яшьләр хөкүмәтен формалаштыру буенча конкурс уздыру 
турында нигезләмә нигезендә төзелгән резерв исемлек составына кертелгән затка 
бирелә. 

5.4. Яшьләр хөкүмәте әгъзасының вәкаләтләрен вакытыннан алда туктату 
турындагы мәгълүмат яшьләр хөкүмәте секретаре тарафыннан резерв исемлегенә 
кертелгән затларга, яшьләр хөкүмәте әгъзасының вәкаләтләре вакытыннан алда 
туктатылган көннән алып җиде эш көне эчендә күрсәтелгән мәгълүматны электрон 
почта аша җибәрү юлы белән җиткерелә. 

5.5. Резерв исемлегенә кертелгән затлар яшьләр хөкүмәте әгъзасының 
вәкаләтләре вакытыннан алда туктатылу турында мәгълүмат җибәрелгән көннән 
алып 10 эш көне эчендә яшьләр хөкүмәте секретарена ирекле формада яшьләр 
хөкүмәте составына керүгә гариза тапшыра. 

5.6. Яшьләр хөкүмәте составына кертү өчен гаризалар кабул итү срогы 
тәмамланган көннән алып 14 эш көне эчендә яшьләр хөкүмәте утырышы уздырыла, 
аның барышында резерв исемлеккә кертелгән һәм әлеге Нигезләмәнең 5.5 пункты 
нигезендә яшьләр хөкүмәте составына кертелүгә гариза биргән затлар 
кандидатуралары карала. 

5.7. Яшьләр хөкүмәте утырышы нәтиҗәләре буенча, яшьләр хөкүмәте 
составына кандидатны кертү турындагы карар Координацион совет тарафыннан 
раслана. 

 
VI. Яшьләр хөкүмәтен оештыру һәм аны эшчәнлеге тәртибе 

 
6.1. Яшьләр хөкүмәте эшчәнлеге яшьләр хөкүмәтенең яшьләр хөкүмәте рәисе 

тарафыннан агымдагы елның 15 декабреннән дә соңга калмыйча киләсе календарь 
елга (1 гыйнвардан 31 декабрьгә кадәр) расланучы программа һәм эш планы 
нигезендә гамәлгә ашырыла. 

6.2. Яшьләр хөкүмәте утырышлары айга кимендә бер тапкыр үткәрелә. 
Чираттан тыш утырышлар яшьләр хөкүмәте рәисе карары буенча үткәрелергә 
мөмкин. 

6.3. Яшьләр хөкүмәте эше белән яшьләр хөкүмәте рәисе җитәкчелек итә. 
6.4. Яшьләр хөкүмәте рәисе, яшьләр хөкүмәте рәисенең беренче урынбасары, 

яшьләр хөкүмәте рәисе урынбасарлары, яшьләр хөкүмәте секретаре Координация 
советы утырышында катнашучы Координация советы әгъзаларының күпчелек 
тавышы белән сайлана. 

6.5. Яшьләр хөкүмәте рәисе: 
яшьләр хөкүмәте эшчәнлеген оештыруны гамәлгә ашыра; 
яшьләр хөкүмәте әгъзаларының, яшьләр хөкүмәте тарафыннан төзелә торган 

эксперт һәм эшче төркемнәрнең эшен координацияли; 
яшьләр хөкүмәте әгъзаларының тәкъдимнәре нигезендә яшьләр хөкүмәте 

эшенең программасын һәм планын, шулай ук яшьләр хөкүмәте утырышының көн 
тәртибен формалаштыра; 

яшьләр хөкүмәте утырышларын чакыра һәм уздыра һәм аларда рәислек итә; 

яшьләр хөкүмәте исеменнән аның эшчәнлеге белән бәйле документларны 
имзалый; 

яшьләр хөкүмәтен Татарстан Республикасы дәүләт хакимияте органнарында, 
Татарстан Республикасы муниципаль берәмлекләренең җирле үзидарә органнарында 
һәм оешмаларда, иҗтимагый берләшмәләрдә тәкъдим итә; 

Координация советына үз эшчәнлеге нәтиҗәләре турында доклад тапшыра. 

6.6. Яшьләр хөкүмәте рәисе булмаган очракта, аның вазыйфаларын яшьләр 

хөкүмәте рәисенең беренче урынбасары башкара. 

6.7. Яшьләр хөкүмәте секретаре: 

яшьләр хөкүмәтенең утырышлар беркетмәләрен алып бара һәм рәсмиләштерә; 

яшьләр хөкүмәте әгъзаларына кирәкле материалларны таратуны тәэмин итә; 

эш башкару һәм документлар белән эшләү мәсьәләләрендә яшьләр хөкүмәте 

әгъзаларына методик һәм консультатив ярдәм күрсәтә; 

документларның үтәлешен тикшереп тора; 

документларны кабул итүне, теркәүне, системалаштыруны, саклауны һәм 

файдалануны гамәлгә ашыра; 

яшьләр хөкүмәте эшчәнлеге турындагы барлык эш документациясен киләсе 

чакырылыш секретарена тапшыра. 

6.8. Яшьләр хөкүмәте әгъзалары түбәндәге хокукка ия: 

яшьләр хөкүмәте каравына аның эшчәнлеге мәсьәләләре буенча тәкъдимнәр 

кертергә; 

яшьләр хөкүмәте эшчәнлеге турында мәгълүмат алырга; 

Россия Федерациясе законнарында һәм Татарстан Республикасы законнарында 

каралган башка вәкаләтләрне гамәлгә ашыра. 

6.9. Яшьләр хөкүмәте әгъзалары түбәндәгеләргә бурычлы: 

яшьләр хөкүмәте эшчәнлегендә катнашу, аның утырышларында катнашу, 

яшьләр хөкүмәте алдында торган бурычларны хәл итүгә ярдәм итү; 

яшьләр хөкүмәте эшчәнлегенә бәйле Координация советы һәм яшьләр хөкүмәте 

рәисе йөкләмәләрен үтәү; 

яшьләр хөкүмәте утырышларында үз эшенең нәтиҗәләре турында хисап тоту; 

яшьләр хөкүмәтен эшчәнлек юнәлешләре буенча беркетелгән республика 

башкарма хакимият органнарында тәкъдим итү; 

яшьләр хөкүмәте уздыра торган чараларда катнашу; 

ел саен, хисап елыннан соң килүче елның 1 февраленнән дә соңга калмыйча, үз 

эшчәнлегең йомгаклары турында Координация советына доклад тапшыру; 

шәхсән үз вәкаләтләрен башкару. 

6.9. Яшьләр хөкүмәте утырышы датасы турында яшьләр хөкүмәте секретаре 

аны үткәрү көненә кадәр 10 көннән дә соңга калмыйча электрон почтага хәбәр итү 

юлы белән яшьләр хөкүмәте әгъзаларына хәбәр итә. 

6.10. Яшьләр хөкүмәте утырышлары утырышта яшьләр хөкүмәте әгъзаларының 

кимендә өчтән икесе катнашу шарты белән хокуклы дип санала. 

Яшьләр хөкүмәте карарлары яшьләр хөкүмәте утырышында катнашучы 

әгъзаларының күпчелек тавышы белән ачык тавыш биреп кабул ителә. Тавышлар 

тигез булганда, утырышта рәислек итүченең тавышы хәлиткеч була. 

6.11. Утырышларда тикшерелә торган мәсьәләләр һәм яшьләр хөкүмәтенең 

кабул ителә торган карарлары беркетмә белән рәсмиләштерелә, ул яшьләр хөкүмәте 

утырышы узган көннән алып өч эш көненнән дә соңга калмыйча яшьләр хөкүмәте 

рәисе тарафыннан имзалана. 

6.12. Яшьләр хөкүмәте эшчәнлеге программасында яшьләр хөкүмәтенең 

эшчәнлек нәтиҗәлелеге һәм үсеш юллары күрсәткечләре билгеләнә. 

6.13. Яшьләр хөкүмәтенең эшчәнлек планында яшьләр хөкүмәте эшчәнлеге 

программасының максатларына һәм бурычларына ирешүгә юнәлдерелгән төп 

чаралар бар. 

 

 

_________________________



 

Татарстан Республикасы 

Министрлар Кабинетының 

2017 ел, 21 апрель, 234 нче 

карары белән расланды 

(Татарстан Республикасы 

Министрлар Кабинетының 

2024 ел, 12 август, 648 нче 

карары редакциясендә) 

 

 

Татарстан Республикасы яшьләр хөкүмәтен формалаштыру буенча конкурс уздыру 

турында нигезләмә  

 

I. Гомуми нигезләмәләр 

 

1.1. Әлеге Нигезләмә Татарстан Республикасы яшьләр хөкүмәтен 

формалаштыру буенча конкурсны (алга таба - конкурс, яшьләр хөкүмәте) оештыруны 

һәм уздыруны җайга сала. 

1.2. Конкурс ике елга яшьләр хөкүмәте составын формалаштыру 

максатларында актив гражданлык позициясенә һәм оештыру сәләтенә ия булган 

талантлы, интеллектуаль яктан үсеш алган һәм инициативалы яшь кешеләрне сайлап 

алу юлы белән уздырыла.  

1.3. Конкурс Татарстан Республикасы Яшьләр эшләре министрлыгы (алга таба 

- вәкаләтле орган) тарафыннан үткәрелә. 

1.4. Конкурс яшьләр хөкүмәтенең вәкаләтләре чоры тәмамлануга өч ай кала ике 

елга бер тапкыр игълан ителә. Яшьләр хөкүмәте әгъзасы вәкаләтләре вакытыннан 

алда туктатылган һәм резерв исемлектә кандидатлар булмаган очракта, өстәмә 

конкурс игълан ителә. 

1.5. Кандидатлар түбәндәге очракларда конкурста катнашуга кертелми: 

кандидатның конкурста катнашуны туктату турында язма гаризасын бирү; 

кандидатның Россия Федерациясе гражданлыгыннан чыгуы; 

хөкем ителүенең законнарда билгеләнгән тәртиптә юкка чыгарылмаган яисә 

үтәлмәгән булуы; 

кандидатны хокукка сәләтсез яисә хокукка сәләте чикләнгән дип тану 

турындагы суд карары законлы көченә кергәндә; 

кандидат Татарстан Республикасыннан читтә даими яшәү урынына барганда; 

кандидатның Татарстан Республикасы Дәүләт Советы каршындагы Яшьләр 

парламенты составында  гамәлдәге әгъзалыгы. 

 

II. Яшьләр хөкүмәтен формалаштыру буенча конкурс комиссиясе эшчәнлеге тәртибе 

 

2.1. Вәкаләтле орган конкурс үткәрү өчен яшьләр хөкүмәтен формалаштыру 

буенча конкурс комиссиясе (алга таба - конкурс комиссиясе) төзелә. Конкурс 

комиссиясе турында нигезләмә, аның персональ составы, шулай ук конкурсны 

уздыру сроклары һәм тәртибе вәкаләтле орган тарафыннан раслана. 

2.2. Конкурс комиссиясе составына вәкаләтле орган вәкилләре, шулай ук 

республика башкарма хакимият органнары, Татарстан Республикасының башка 

дәүләт органнары, Татарстан Республикасы муниципаль берәмлекләренең җирле 

үзидарә органнары, оешмалар һәм иҗтимагый берләшмәләр вәкилләре керә. 

2.3. Конкурс комиссиясе конкурс комиссиясе рәисеннән, рәис урынбасарыннан, 

секретареннән һәм  әгъзаларыннан гыйбарәт. 

2.4. Конкурс комиссиясе түбәндәге функцияләрне башкара:  

документларны карый һәм аларны әлеге Нигезләмә таләпләренә туры килүен 

тикшерә; 

документларга экспертиза уздыруны, кандидатларның һөнәри һәм шәхси 

сыйфатларын бәяләүне оештыра; 

конкурста җиңүчеләрне билгели; 

вәкаләтле органга конкурс йомгаклары турында хәбәр итә.  

2.5. Конкурс комиссиясе утырышы, әгәр анда аның составының кимендә өчтән 

икесе катнашса, хокуклы дип санала. Конкурс комиссиясе карарлары комиссия 

утырышында катнашучы әгъзаларының күпчелек тавышы белән ачык тавыш биреп 

кабул ителә. Тавышлар тигез булган очракта Конкурс комиссиясе утырышында 

рәислек итүче тавышы хәлиткеч була.   Конкурс комиссиясе карары  утырышта 

катнашкан конкурс комиссиясе рәисе, секретаре һәм  әгъзалары тарафыннан имзалана 

торган беркетмә белән рәсмиләштерелә. 

 

III. Конкурсны үткәрү шартлары һәм тәртибе 

 

3.1. Конкурс үткәрү турында документлар исемлеген, вәкаләтле орган адресын, 

документларны кабул итүне башлау һәм төгәлләү срокларын, конкурс этапларын 

уздыру срокларын, кандидатларга таләпләр (алга таба - мәгълүмати хәбәр) үз эченә 

алган мәгълүмат вәкаләтле орган тарафыннан https://minmol.tatarstan.ru мәгълүмат-

телекоммуникация челтәрендә документларны кабул итә башлаганчы кимендә 30 көн 

кала урнаштырыла. 

3.2. Конкурста катнашу өчен кандидат шәхсән вәкаләтле органга мәгълүмати 

хәбәрдә билгеләнгән срокларда түбәндәге документларны тапшыра: 

шәхси мәгълүматны (фамилиясен, исемен, атасының исемен (булган очракта), 

яшәү урынын, телефон номерын һәм (яисә) электрон почта адресын), республика 

башкарма хакимият органнары компетенциясе нигезендә эшчәнлекнең сайланган 

юнәлеше турында элемтә һәм мәгълүмат ысулын күрсәтеп, ирекле   формада гариза 

(алга таба - гариза); 

әлеге Нигезләмәгә кушымта нигезендә форма буенча, 3 × 4 см фотография 

белән, тутырылган анкета; 

әлеге Нигезләмәнең IV бүлегендә күрсәтелгән таләпләр нигезендә 

рәсмиләштерелгән язма эш (проект); 

шәхесне таныклый торган документ күчермәсен; 

белем һәм (яисә) квалификация турындагы документ күчермәсе; 

уку яисә эш урыныннан белешмә; 

хөкем ителүе булмау турында белешмә; 

кандидатның шәхси казанышларын раслый торган мактаулы исемнәр бирү, 

дәүләт яисә ведомство бүләкләре белән бүләкләү турында документларның, мактау 

грамоталары, рекомендация хатлары, дипломнар һәм башка документларның 

күчермәләре; 

иҗтимагый берләшмәдә катнашуны яисә әгъзалыкны раслый торган документ 

(иҗтимагый берләшмә эшчәнлегендә кандидат катнашкан очракта); 

вәкаләтле орган тарафыннан расланган форма буенча шәхси мәгълүматны 

эшкәртүгә ризалык. 

3.3. Вәкаләтле орган: 

әлеге Нигезләмәнең 3.2 пунктында күрсәтелгән документларны мәгълүмати 

хәбәрдә күрсәтелгән вакыт дәвамында кабул итүне тәэмин итә; 

әлеге Нигезләмәнең 3.2 пунктында күрсәтелгән документларны документларны 

кабул иткән көннән бер эш көне эчендә теркәүне тәэмин итә; 

билгеләнгән тәртиптә әлеге Нигезләмәнең 3.2 пунктында күрсәтелгән 

документларны, шулай ук конкурс үткәрү барышында төзелгән документларны 

исәпкә алуны һәм саклауны тәэмин итә; 

әлеге Нигезләмәнең 3.2 пунктында күрсәтелгән документларны теркәгәннән 

соң 14 көн эчендә аларны конкурс комиссиясе тапшыра. 

3.4. Конкурс ике этапта үткәрелә: 

3.4.1. Беренче этапта конкурс комиссиясе әлеге Нигезләмәнең 3.2 пунктында 

күрсәтелгән документларны алган көннән алып 14 көн эчендә аларны карый һәм 

кандидатның һәм әлеге Нигезләмәнең 1.4, 1.6, 3.2 пунктларында билгеләнгән 

таләпләргә туры килүе турында һәм кандидатны конкурста катнашуга кертү яисә 

кандидатның һәм документларның күрсәтелгән таләпләргә туры килмәве турында 

һәм кандидатны конкурста катнашуга алудан баш тарту турында карар кабул итә (баш 

тартуның сәбәпләрен күрсәтеп). Конкурс комиссиясе карары беркетмә белән 

рәсмиләштерелә һәм вәкаләтле органга тапшырыла. 

Әлеге пунктчаның икенче абзацында күрсәтелгән конкурс комиссиясе карары 

нигезендә конкурс комиссиясе секретаре конкурсның икенче этабы башланырга җиде 

көннән дә соңга калмыйча аны уздыру датасы, урыны һәм вакыты турында беренче 

этап нәтиҗәләре буенча сайлауга кертелгән кандидатларга (алга таба - икенче этап 

кандидатлары) һәм конкурста катнашуга кертелмәгән кандидатларга хәбәр итә. 

3.4.2. Икенче этапта конкурс комиссиясе икенче этапны уздыру датасы, вакыты 

һәм урыны турында карар кабул ителгәннән соң 14 көн эчендә икенче этап 

кандидатларына экспертиза уздыруны һәм кандидатларның һөнәри һәм шәхси 

сыйфатларын бәяләүне оештыра, бу билгене әлеге Нигезләмәнең IV бүлегендә 

күрсәтелгән бәяләү критерийлары нигезендә чыгаруны күздә тота һәм, куелган 

бәяләүләрне исәпкә алып, конкурста җиңүчеләрне сайлау турында карар кабул итә. 

Конкурс комиссиясе карары беркетмә белән рәсмиләштерелә, аңа ике исемлек өстәлә: 

иң күп балл җыйган затлар арасыннан 33 җиңүчедән торган исемлек. Баллар 

тигез булганда, хәлиткеч тавышка конкурс комиссиясе рәисе ия; 

әлеге Нигезләмәнең IV бүлегендә күрсәтелгән критерийларга туры килә торган, 

әмма җыелган баллар җитмәүгә бәйле рәвештә яшьләр хөкүмәте әгъзаларына 

кандидатларның төп исемлегенә кертелмәгән затлар арасыннан кандидатларның 

резерв исемлеге. 

Конкурс комиссиясе карары вәкаләтле органга тапшырыла. 

3.5. Вәкаләтле орган конкурс комиссиясе карарын алган көннән алып җиде көн 

эчендә кандидатларга конкурс йомгаклары турында гаризада күрсәтелгән кандидат 

күрсәткән ысул белән хәбәр итә. 

3.6. Вәкаләтле орган конкурс комиссиясе карарын алган көннән алып 14 эш 

көне эчендә Татарстан Республикасы Министрлар Кабинетына яшьләр хөкүмәте 

составын раслау турында Татарстан Республикасы Министрлар Кабинеты боерыгы 

проектын җибәрә. 

3.7. Яшьләр хөкүмәте һәм аның составы турында мәгълүмат вәкаләтле 

органның рәсми сайтында һәм башка массакүләм мәгълүмат чараларында Татарстан 

Республикасы Министрлар Кабинетының тиешле боерыгы кабул ителгән көннән 

алып җиде эш көненнән дә соңга калмыйча урнаштырыла. 

  

IV. Проектка таләпләр, конкурс этапларын бәяләү критерийлары 

 

4.1. Проект Татарстан Республикасын социаль-икътисадый үстерүнең актуаль 

мәсьәләләрен хәл итүгә юнәлдерелгән чаралар комплекслары турында мәгълүматны 

үз эченә алган документтан гыйбарәт. 

4.2. Проект басма рәвештә А4 форматындагы битләрдә тапшырыла. Проектның 

күләме - машинада язылган текст җиде биткә кадәр, шрифт - Times New Roman, 

үлчәме (кегль) - 14 пункт, интервал - 1,5 пункт. Кырлар: сул якта - 30 миллиметр, уң 

якта  - 15 миллиметр, өстә, аста  - 20 миллиметр. Кызыл юл  - 12,5 миллиметр. 

Конкурска тәкъдим ителгән проект кире кайтмый һәм рецензияләнми. 

4.3. Проект түбәндәге критерийлар буенча конкурс комиссиясе тарафыннан  

7 баллы шкала буенча бәяләнә: 

 

Т/с Бәяләү критерие исеме Баллар 
 

1  2  3  

1. Проектның актуальлеге һәм социаль әһәмияте 0 - 7 балл 

2. Проектның логик яктан бәйлелеге һәм гамәлгә ашырылуы, 

проект чараларының аның максатларына, бурычларына 

һәм көтелә торган нәтиҗәләренә туры килүе 

0 - 7 балл 

3. Проектның инновациялелеге һәм уникальлеге 0 - 7 балл 

4. Проектны һәм аның көтелгән нәтиҗәләрен гамәлгә 

ашыруга планлаштырыла торган чыгымнар нисбәте, 

мондый нәтиҗәләрнең адекватлыгы, үлчәмлеге һәм  

ирешүлеге 

0 - 7 балл 

5. Проект бюджетының гамәлгә ашырылуы һәм проектны 

гамәлгә ашыруга планлаштырыла торган чыгымнарның 

нигезлелеге 

0 - 7 балл 

6. Проектны гамәлгә ашыру масштабы 0 - 7 балл 

7. Проектны гамәлгә ашыруга җәлеп ителә торган үз өлеше  

һәм өстәмә ресурслар, аның алга таба үсеш 

перспективалары  

0 - 7 балл 

1  2  3  

8. Эшчәнлекнең тиешле юнәлеше буенча проектлауны 

уңышлы гамәлгә ашыру тәҗрибәсе булу 

0 балл - юк; 7 

балл - әйе 

9. Планлаштырылган эшчәнлеккә проект командасы 

тәҗрибәсенең һәм компетенцияләренең туры килүе 

0 балл - юк; 7 

балл - әйе 

10. Проектны тиражлау мөмкинлеге 0 балл - юк; 7 

балл - әйе 

  

4.4. Бәяләү критерияләре, әлеге Нигезләмәнең 4.3 пункты таблицасының  8 -  

10 пунктларында күрсәтелгән бәяләү критерийларыннан тыш, түбәндәге параметрлар 

буенча бәяләнә: 

 

Т/с Баллар Бәяләү критерийлары 

1. 6 - 7 балл бәяләү критериена ирешүнең  югары дәрәҗәсе. Һәр бәяләү 

критерие эшләнде. Кисәтүләр юк. Проект ярдәм итү өчен 

тәкъдим ителә 

2. 4 – 5 балл проектта, кагыйдә буларак, проектның гомуми сыйфатына 

җитди йогынты ясамый торган кайбер кимчелекләр, 

җитешсезлекләр   бар 

3. 2 - 3 балл бәяләү критерие буенча мәгълүматны бәян итү сыйфаты 

шикле, кайбер мөһим параметрлар шактый җитешсезлекләр 

белән тасвирланган, җитәрлек дәрәҗәдә ышандырырлык 

түгел. Бәяләү критерие буенча мәгълүмат бар, әмма өлешчә 

каршылыклы. Бәяләү критерие буенча җитешсезлекләрнең 

саны һәм җитдилеге югарырак бәя куярга мөмкинлек бирми 

4. 0 - 1 балл бәяләү критерие буенча мәгълүмат юк, гомуми фразалар белән 

бирелгән яисә бик сыйфатсыз, фактологик хаталар йә конкурс 

үткәрү турында игълан ителгән таләпләргә туры килмәү белән 

тәкъдим ителгән. Бәяләү критерие буенча җитешсезлекләр 

саны һәм җитдилеге проектны гамәлгә ашыруның югары 

куркынычлары турында сөйли 

 

4.5. Кандидатларның һөнәри һәм шәхси сыйфатларын конкурс комиссиясе 

әгъзалары 5 баллы шкала буенча бәяли  (0 - 2 балл - туры килүнең аз булуы, 3 балл - 

түбән дәрәҗәдә туры килү, 4 балл - туры килүнең уртача дәрәҗәсе, 5 балл - туры 

килүнең югары  дәрәҗәсе) түбәндәге критерийлар буенча: 

 

Т/с Критерий исеме Баллар 

1. Россия Федерациясе законнарын һәм Татарстан 

Республикасы законнарын белү 

0 - 5 балл 

2. Республика башкарма хакимият органнары функцияләрен 

һәм вәкаләтләрен белү 

0 - 5 балл 

3. Социаль әһәмиятле проектларны эшләү һәм гамәлгә ашыру 

тәҗрибәсе 

0 - 5 балл 

4. Иҗтимагый берләшмәләр эшчәнлегендә катнашу тәҗрибәсе 0 - 5 балл 

5. Халык алдында чыгыш ясау күнекмәләре, төркем белән эш 

итә белү 

0 - 5 балл 

6. Шәхес сыйфатлары (этикет һәм эшлекле күнекмәләр) 0 - 5 балл 

 

 

 

 

 

 

 

 

 

 

 

 

 

 

 

 

 

 

 

 

 



 

Татарстан Республикасы яшь-

ләр хөкүмәтен формалаштыру 

буенча конкурс уздыру 

турында нигезләмәгә кушымта  

 

Татарстан Республикасы яшьләр хөкүмәте составына кандидат анкетасы 

 

 

        Фото 

            (тутыру өчен мәҗбүри) 

 

Фамилиясе, исеме, атасының исеме (соңгысы – 

булганда)_____________________________ 

Гражданлыгы:_______________________________________________________ 

Туган көне:___________________________________________ 

Яшәү адресы:________________________________________ 

Шәхесне раслаучы документ:_______________________________________ 

Бирелгән: кем__________________________________ 

кайчан_____________номеры______________________________ 

Бирү датасы: _____________________________________________________________ 

Элемтәгә керү өчен телефон:______________ __________________________________ 

Конкурсның барлык этаплары турында хәбәр алу ысулы:______________________ 

vk.com:__________________________________шәхси аккаунтына сылтама 

Туу 

урыны:_________________________________________________________________

_ 
Гаилә хәле:______________________________________________________ 

Фамилиясен, исемен яки атасының исемен (соңгысы - булганда)  үзгәрткән очракта, 

аларны, шулай ук кайсы сәбәп буенча үзгәрткәнне күрсәтегез: 

_________________________________________ 

Гражданлыгын  үзгәрткән очракта, әгәр  башка дәүләт гражданлыгына ия булсагыз,  

кайчан һәм нинди сәбәпләр аркасында үзгәрүен  күрсәтегез: 

________________________________________ 

Россия Федерациясе гражданлыгыннан чыгуны планлаштырасызмы? 

______________________________________ 

Татарстан Республикасыннан даими яшәү урынына чыгуны планлаштырасызмы? 

_______________________________________________ 

Яшьләр хөкүмәте структурасында сез үзегезне кем итеп күрәсез? _________________ 

Татарстан Республикасы яшьләр хөкүмәтендә эшләү өчен көненә сәгать саны: 

________________________________________________________ 
Белеме: _________________________________________________________________ 
                                                                                 (белем (яисә) квалификация турында документның датасы һәм номеры) 

Аспирантура, адъюнктура, ординатура:_______________________________________ 
                                                                                                                   (белем бирү оешмасының исеме, тәмамлану елы) 

Гыйлми дәрәҗәсе, гыйлми исеме:_______________________  (кайчан бирелгән,  

бирелү турындагы документның номеры) 

 

Хезмәт эшчәнлеге тәҗрибәсе: ________________________________________________________________________ 

                                                                     (оешма, вазыйфа, эш чоры, вазыйфаи бурычлар) 

Иҗтимагый эшчәнлек тәҗрибәсе: ___________________________________________ 
                                                                                                   (иҗтимагый оешмалар эшчәнлегендә катнашу турында мәгълүмат, 

________________________________________________________________________ 
                                                                                           конференцияләрдә, конкурсларда һ.б.) 

Волонтерлык эшчәнлеге тәҗрибәсе: _________________________________________ 
                                                                     (дата, чара, чарада волонтер функциясе) 

Проект эшчәнлеге тәҗрибәсе: ______________________________________________ 
                                                                                         (проектның исеме, проектны кыскача тасвирлау, проект төркемендә роль) 

Күнекмәләр, белем, осталык: _______________________________________________ 
( спорт эшчәнлеге (һәвәскәр дәрәҗәдә, профессиональ дәрәҗәдә - разряд), 

________________________________________________________________________ 
              өстәмә белем (сертификатлар, дипломнар), иҗади эшчәнлек) 

 

Чит телләрне белү: _______________________________________________________ 
                                                                               (чит телне белү дәрәҗәсен күрсәтеп) 

Шәхси сыйфатлар: ________________________________________________________ 

Кызыксынулар: _________________________________________________________ 
Уңышка омтылу - димәк... _________________________________________________ 
Тормышта раслану -   димәк... ______________________________________________ 
Минем белән эшләве җиңел, чөнки... ________________________________________ 
Максатка таба хәрәкәт итү - димәк... _________________________________________ 
Эштә инициативаны күрсәтү - димәк... _______________________________________ 
Яшьләр хөкүмәте эшчәнлегенең нинди юнәлешендә Сез үсәргә теләр идегез һәм ни 

өчен? ___________________________________________________________________ 
                                         (800 символга кадәр эссе А4 форматындагы битләрдә басма рәвештә аерым битләрдә тутырыла) 

Республика башкарма хакимият органында яшьләр белән эшләүне камилләштерү 

буенча минимум өч тәкъдим языгыз: _________________________________________ 
                                                                   (минималь 200 символ) 

 

 

 

___________________________ 

 

 

 

 



 

Татарстан Республикасы  

Министрлар Кабинетының  

2017 ел, 21 апрель, 234 нче  

карары белән расланды  

(Татарстан Республикасы  

Министрлар Кабинетының  

2024 ел, 12 август, 648 нче  

карары редакциясендә) 

  

 

Татарстан Республикасы яшьләр хөкүмәте структурасы  

 

1. Татарстан Республикасы яшьләр хөкүмәте рәисе. 

1. Татарстан Республикасы яшьләр хөкүмәте рәисенең беренче урынбасары. 

3. Татарстан Республикасы яшьләр хөкүмәте рәисе  урынбасары. 

4. Татарстан Республикасы яшьләр хөкүмәте рәисе  урынбасары. 

5. Татарстан Республикасы яшьләр хөкүмәте секретаре. 

6. Татарстан Республикасы дәүләт идарәсен цифрлы нигездә үстерү, мәгълүмат 

технологияләре һәм элемтә мәсьәләләре буенча киңәшче. 

7. Татарстан Республикасы гражданнар оборонасы эшләре һәм гадәттән тыш 

хәлләр мәсьәләләре буенча киңәшче. 

8. Татарстан Республикасы экология һәм табигать ресурслары мәсьәләләре 

буенча киңәшче. 

9. Татарстан Республикасы мәгариф һәм фән мәсьәләләре буенча киңәшче. 

10.  Татарстан Республикасы транспорт һәм юл хуҗалыгы мәсьәләләре буенча 

киңәшче. 

11. Граждан хәле актларын дәүләт теркәвенә алу мәсьәләләре буенча киңәшче. 

12.  Татарстан Республикасы  спорт мәсьәләләре буенча киңәшче. 

13. Татарстан Республикасы юстиция мәсьәләләре буенча киңәшче. 

14.  Татарстан Республикасы  туризм мәсьәләләре буенча киңәшче. 

15.  Татарстан Республикасы  инвестицион үсеш мәсьәләләре буенча киңәшче. 

16. Татарстан Республикасы финанс мәсьәләләре буенча киңәшче. 

17. Татарстан Республикасы хезмәт, халыкны эш белән тәэмин итү һәм социаль 

яклау мәсьәләләре буенча киңәшче. 

18. Татарстан Республикасы матбугат һәм массакүләм коммуникацияләр 

мәсьәләләре буенча киңәшче. 

19. Татарстан Республикасы  сәнәгать һәм сәүдә мәсьәләләре буенча киңәшче. 

20.  Татарстан Республикасы мәдәният мәсьәләләре буенча киңәшче. 

21.  Татарстан Республикасы икътисад мәсьәләләре буенча киңәшче. 

22.  Татарстан Республикасы урман хуҗалыгы мәсьәләләре буенча киңәшче. 

23. Татарстан Республикасы авыл хуҗалыгы һәм азык-төлек мәсьәләләре 

буенча киңәшче. 

24. Татарстан Республикасы төзелеш, архитектура һәм торак-коммуналь 

хуҗалык мәсьәләләре буенча киңәшче. 

25. Татарстан Республикасы  сәламәтлек саклау мәсьәләләре буенча киңәшче. 



2 

26. Татарстан Республикасы җир һәм мөлкәт мөнәсәбәтләре мәсьәләләре буенча 

киңәшче. 

27. Татарстан Республикасы   этил спирты, алкогольле продукция җитештерүне, 

әйләнештә йөртүне һәм аларның сыйфатын дәүләт тикшерүендә тотуны тәэмин итү 

һәм кулланучылар хокукларын яклау мәсьәләләре буенча киңәшче. 

28. Татарстан Республикасы  үзйөрешле машиналар һәм башка төр техниканың 

техник торышына күзәтчелек итү мәсьәләләре буенча киңәшче. 

29. Татарстан Республикасы  ветеринария мәсьәләләре буенча киңәшче. 

30. Татарстан Республикасы торак инспекциясе мәсьәләләре буенча киңәшче. 

31. Татарстан Республикасы  дәүләт төзелеш күзәтчелеге мәсьәләләре буенча 

киңәшче. 

32. Татарстан Республикасы яшьләр сәясәте мәсьәләләре буенча киңәшче. 

33. Коммуналь хезмәтләргә тарифлар мәсьәләләре буенча киңәшче. 

 

____________________ 


